
Xabier Pérez Igrexas, en calidade de Portavoz do Grupo Municipal do
Bloque Nacionalista Galego (BNG) no Concello de Vigo, ao abeiro do
estabelecido no Regulamento Organico do Pleno e da restante normativa
aplicabel, eleva ao Pleno da Corporacidon para o seu debate a seguinte

MOCION
POLA MELLORA URXENTE DA REDE SANITARIA PUBLICA EN VIGO

EXPOSICION DE MOTIVOS

A sanidade publica galega padece desde hai catorce anos unha continuada
ofensiva por parte da Xunta de Galiza en mans do Partido Popular que, a través da
aplicacidon de recortes, sé procura debilitar e reducir & minima expresién a rede
asistencial publica en beneficio da sanidade privada.

A area sanitaria de Vigo configurouse como a zona cero da desfeita sanitaria a
nivel galego, padecendo a imposicion dun modelo privatizado no novo Hospital
Alvaro Cunqueiro (HAC), o recorte das prestaciéns no Hospital do Meixoeiro, a
reducion @ metade do proxecto do centro de saude de Bouzas, unha grave e
estrutural falla de medios humanos no conxunto da Atencidon Primaria, asi como os
efectos dun concerto especial con Povisa que impdn unha sanidade desigual e
precaria para unha parte importante da poboacién da nosa area.

Estas politicas son responsabeis das importantes insuficiencias e deficiencias
gue padece a rede sanitaria publica na nosa cidade cun gravisimo impacto tanto
na poboacion, que padece a desatencidon e unha merma da calidade asistencial,
como dos e das profesionais sanitarias, que son obxecto dunhas condicidns
laborais insoportabeis e unha crecente precariedade.

Malia o clamor case unanime da sociedade viguesa e do conxunto da area
sanitaria de Vigo que esixiu nos ultimos anos, con procesos mobilizadores masivos
e continuados, unha rectificacion da politica sanitaria, o Goberno galego do Partido
Popular, persiste nos recortes e en avanzar cara a unha maior privatizacién da
atencion sanitaria. Asi se vén de verificar na tramitaciéon dos Orzamentos da Xunta
de Galiza para o vindeiro ano 2024, nas que o Goberno presidido por Alfonso
Rueda volveu insistir en negar 0s recursos necesarios para comezar a reverter os

recortes acometidos desde 2009 e garantir os medios precisos que garantan unha
sanidade cento por cento publica, universal e de calidade.

Neste cadro xeral, salienta pola sua relevancia, a situacién de risco de colapso
gue enfronta a Atencién Primaria. Tal e como denuncian reiteradamente as
organizacions sindicais, os centros de saude da area de Vigo contintan sen dispor
do cadro de persoal necesario, con millares de viguesas e vigueses que non tefien
médico/a ou pediatra asignado/a, o que se traduce en importantes demoras para
lograr unha cita, e co conxunto do persoal sanitario, técnico e administrativo dos
centros de saude nunha sobrecarga continuada.

A non substitucion de persoal por vacacions e mesmo por situacions de
incapacidade temporal, é xestionada polo Sergas derivando a atencién ao resto do
persoal do mesmo centro ou trasladando pacientes duns centros de saude a
outros, nun proceso que se traduce nunha sobrecarga permanente, que se
agravou durante o veran pola falla de reforzos. Un veran no que novamente un
numero importante de crianzas da nosa cidade ficaron sen pediatra no seu centro
de saude.

A nefasta politica sanitaria do Partido Popular estd a conducir a Atencion
Primaria, que é espifia dorsal da rede sanitaria, a un punto limite no que a
poboacién padece a falla de atencién e unha cada vez mais limitada capacidade
asistencial, e o persoal sanitario fica esgotado por causa da continuada
sobrecarga. Sumado ao anterior, a saturacion do Unico Punto de Atencion
Continuada (PAC) da cidade que continla a sufrir importantes demandas
asistenciais que provocan esperas de até 3 horas, como as que rexistraron en
diferentes xornadas deste mes de decembro, ten tamén un efecto directo no
aumento da presion asistencial dos servizos de urxencias hospitalarias como o
vivido en datas recentes no HAC con 565 pacientes nunha soa xornada.

No ambito hospitalario continlia sen despregarse toda a capacidade asistencial
e de intervencién dos hospitais publicos da cidade, nomeadamente no caso do
Hospital Alvaro Cunqueiro, reiterando o feche de camas durante os periodos
estivais. A pesar de que a propaganda oficial do Sergas presume dunha reducidn
historica das listas de agarda, os seus propios datos parciais (por non incluiren a
cirurxia non estrutural nin tampouco recoller datos de Povisa), recofiecen que, no
minimo, son mais de 8.500 as persoas a espera de intervencidn cun tempo de
agarda promedio de 64 dias. As listas de agarda cirlrxicas tempos que engadir
tamén as importantes demoras para a realizacidn de probas diagndsticas e tamén
recoller a denuncia das organizacions sindicais a respeito da anulacidén, sen aviso,
de citas programadas (mesmo de intervencidons) que non se volven reprogramar e
gue xeran a ficciéon dunha reducién das agardas que non é tal.

_Pédx.2de 4



Ao anterior hai que engadir tamén a grave situacidon no que atinxe o servizo,
privatizado, de ambulancias do 061. En Vigo, contamos con apenas 6 ambulancias
de soporte vital basico en horario diurno, 3 en horario nocturno e 2 de soporte
vital avanzado. Unha dotacion absolutamente insuficiente para atender a
poboacién da principal cidade de Galiza e a sua contorna e que provoca demoras
criticas nos tempos de resposta que poden ter un resultado letal nas urxencias
médicas mais graves.

Polo que, a través desta mocion, o Bloque Nacionalista Galego propén ao Pleno
a adopcién dos seguintes

ACORDOQOS:

Esixir da Xunta de Galiza:

1 A posta en marcha inmediata dun plan de choque para o reforzamento da
Atencién Primaria na area de Vigo e no conxunto de Galiza, dotado con
como minimo 200 milléns de euros.

2 Reforzar a contratacion de persoal en todas as categorias, garantindo as
substitucidns por vacacions ou baixas, e pofer fin & precariedade laboral no
Sergas.

3 Incorporar na Atencién Primaria profesionais sanitarias de especialidades
como a psicoloxia clinica, a logopedia, a terapia ocupacional e alargar as
carteiras de servizos para que enfermeria, matronas ou fisioterapeutas,
poidan desenvolver mais funcidéns con autonomia.

4 Incrementar de maneira sostida o orzamento sanitario a nivel galego no
obxectivo de atinxir o 25% do orzamento total da Xunta de Galiza.

5 Rescatar a concesién do Hospital Alvaro Cunqueiro para o converter nun
hospital de xestién cento por cento publico.

6 Realizar unha auditoria dos recursos econdmicos utilizados no concerto
singular subscrito con Povisa e promover a absorcién deste centro médico
na rede sanitaria publica .

7 O reforzamento inmediato con novos medios propios do servizo de
ambulancias do 061 na area de Vigo e a fin dos reforzos puntuais realizados
con empresas que non garanten os medios nin o persoal necesario para a
atencion sanitaria en ruta.

8 Iniciar o rescate progresivo da externalizacion do transporte sanitario
terrestre.

9 Dotar de mais medios o Punto de Atencién Continuada (PAC) de Pizarro e a
creacion na cidade de outros dous novos PAC, en Teis e a contorna de Coia-
Navia, incluindo persoal especializado para a atencién de urxencias
pediatricas.

10 Recuperar a dotacidén asistencia prevista no proxecto inicial de centro de
saude de Bouzas, con 6 consultas de medicina de familia, pediatra e
traballadora social.

11 Promover a construcion de novos centros de saude na cidade para
desconxestionar a rede asistencial de Atencién Primaria.

12 Aprobar medidas que garantan a presenza e estabilidade de profesionais
nas prazas de dificil cobertura: elaboracion dun catalogo no que se definan e
cuantifiguen estas prazas; determinacion do proceso de cobertura;
recofecemento da labor dos e das profesionais nestas prazas e incentivos.

13 Transparentar a situacidon real das listas de agarda sanitaria a través da
publicacién dun informe, no prazo dun mes, co resultado do “Programa de
intensificacion en 2023 para reducir os tempos de espera” anunciado no
Consello da Xunta o 12 de xaneiro de 2023, recollendo orzamento investido,
persoal contratado, cirurxias, probas diagndsticas e consultas realizadas.

Vigo, Galiza, 22 de decembro de 2023.
Asdo.

SR. ALCALDE-PRESIDENTE
CONCELLO DE VIGO

